
Autokontsumorako instalazio 
kopurua Nafarroan hazten 
ari da gelditu gabe, eta 
ia guztia eguzki plaken bitartez

Beheko datuak ikustea nahikoa da bila-
kaeraren ideia zehatz bat egiteko. 2019an 
207 autokontsumo instalazio egin baldin 
baziren, aurten, 2023an, soilik maiatzaren 
29a bitarte, 7.104 autokontsumo instalazio 
eginak ziren jada etxe eta enpresetan, ia 
den-denak energia fotovoltaikoa erabiliz. 
Eta aldi berean, laguntza eskaeren errit-
moak espektatiba guztiak gainditu ditu 
eta Nafarroako Gobernuak IDAEri bosgarren 
laguntza pakete bat eskatu dio.

Zer da autokontsumo 
energetikoa?

Norberaren kontsumorako elektrizitate 
berriztagarria ekoizteari deitzen zaio auto-
kontsumoa, etxean edo bizilagunen komu-
nitatean eguzki panel fotovoltaikoak edo 
sorkuntza berriztagarriko bertze sistema 
batzuk instalatuz egiten dena. 
Gisa horretara, kontsumo elektrikoaren zati 
bat guk geuk geure etxean muntatu dugun  
instalazioak sortutako energiarekin estaliko 
dugu, eta hartara, gure faktura elektrikoan 
zuzeneko aurrezpena ikusteaz gain, mer-
katuan argindarraren prezioak dituen go-
ra-beheretatik libratuko gaitu zati batean.

sustatzen baitituzte sortzen diren komunita-
teetan. Horregatik, arras irudi interesgarriak 
dira udalerri ttikienentzat, batez ere. 

Lurraldearekin kontaktu estuan daudenez, 
tokian tokiko punturik sentikorrenak eta 
toki bakoitzean eskain ditzaketen aban-
tailak aski ongi ezagutzen dituzte, eta, 
aldi berean, tokiko jarduera dinamizatzen, 
enplegua sortzen eta biztanleria finkatzen 
laguntzen dute.

Leitzan eta Beran hasiak dira 
energia komunitateak sortzen
Azken urteotan Euskal Herriaren luze-
-zabalean ari dira energia komunitateak 
sortzen.  Gure inguruan, Leitzan eta Beran 
eman dituzte dagoeneko lehen urratsak eta 
pentsatzekoa da ez direla azkenak izanen. 
Nafarroako Gobernuak urte hasieran eman-
dako datuen arabera, herrialdean bazeuden 
orduan 15 elkarte osatuak eta 17 gehiago 
sortzeko prozesuan.

Zer da energia komunitate bat?

Funtsean, energia komunitate bat partai-
detza irekian eta borondatezkoan oinarri-
tutako elkarte bat da, pertsona fisikoak, 
enpresa ertain eta ttikiak edo/eta tokiko 
erakundeak diren bazkideek zuzenean 
kontrolatuko duten elkartea, eta energia 
berriztagarrien, energia eraginkortasuna-
ren eta/edo mugikortasun jasangarriaren 
arloko proiektuak garatzen dituena. 

Zein helbururekin osatzen da?
Elkarte hauen helburua ez da irabazi eko-
nomikoak sortzea edo finantza errenta-
garritasuna bilatzea. Alderantziz, energia 
komunitate baten helburu nagusia bere 
bazkideei eta sortu den herriko jendarteari, 
ekonomiari eta ingurumenari onurak ema-
tea izanen da. 

Energia komunitate hauen eragina energia-
-sektoretik haratago doa, klima aldaketaren 
eta energia-pobreziaren kontrako borrokan 
laguntzen baitute eta hobekuntza sozialak 

Nafarroan hiru dirulaguntza mota daude 
oraingoz eguzki plakak jartzeko urratsa 
egiten duenarentzat. Joan den martxoan 
Mikel Irujok, Nafarroako Gobernuko Ekono-
mia eta Enpresa Garapeneko kontsilariak, 
adierazi zuenez, «Nafarroak % 65era 
arte lagunduko die diruz partikularrei eta 
enpresei autokontsumorako instalazioak 
egiteagatik». Hauek dira aipatutako hiru 
dirulaguntza horiek:
 
Nafarroako Gobernuaren 
funts propioen bitartez 
Partikularren eta enpresen artean energia 
berriztagarrien erabilera sustatzeko dirula-
guntza puntualak dira honako hauek. Hau 
idazterakoan ez dago autokontsumorako 
funts propioen deialdi irekirik. Azken deialdi 
irekia 2022ko maiatzaren 15etik 2022ko 
uztailaren 15era egin zen.

Next Generation 
funts europarrak 
Berez, laguntza hauek estatu mailakoak 
dira baina, praktikan, autonomia erkidego 

bakoitzak kudeatzen dituzte. Nafarroaren 
kasuan, Europako dirulaguntzen zenbateko 
osoa 12 milioi eurotik gorakoa izanen da 
2023an.
Next Generation funtsek hiru jarduera ka-
tegoria ezartzen dituzte diruz laguntzeko:
• Autokontsumoa
• Argindarra metatzeko bateriak
• Klimatizazio berriztagarria.

Errentaren Aitorpenean edo
Sozietateen gaineko Zergan 
hobari fiskalak eta kenkariak 
Desgrabazioa inbertsioaren % 30ekoa da 
(adibidez 12.000 euroko inbertsio baten-
gatik 3.600 euroko desgrabazioa). 
Behin autokontsumorako instalazioak 
eginak direnean, instalatzaileek eskaera 
eta txosten teknikoa aurkeztu beharko 
dute Nafarroako Gobernuaren Trantsizio 
Energetikoaren Zerbitzuan. Zerbitzuko 
teknikoek eskaera aztertu ondotik, eta 
dena ongi baldin badago, eskatzaileak 
Nafarroako Ogasunean aurkeztu beharko 
duen txostena bidaliko diote. 

Eguzki plakendako dirulaguntzak 

Nafarroako Gobernuak zenbait dirulagun-
tza deialdi ditu indarrean momentu honetan 
kontsumo pribaturako energia alternati-
boen instalazioa eta erabilpena sustatzeko. 
Normalki, instalazioak egiteaz arduratzen 
diren enpresak arduratuko dira laguntzen 
tramitazioak egiteaz ere eta partikularrari 
paper-lanak gainetik kenduko dizkiote. 

Honako hauek dira dirulaguntza horietako 
batzuk:

Autokontsumo instalazioetarako 
eta baterien bitartez argindarra 
biltegiratzeko laguntzak 

Etxeetan autokontsumoa bultzatzea da 
laguntza lerro honen helburua. Kasu ho-
netan, instalazio fotovoltaikoen bitartez 
energia sortzeko eta metatzeko sistemak 
dira diruz laguntzen direnak. Nafarroako 
Ogasunak onartutako inbertsioaren gai-
nean % 30eko desgrabazioa aplikatzen 
du hurrengo urtean errentaren aitorpena 
egiterakoan.

Eta ez hori bakarrik, ibilgailu elektrikoetan 
(autoak, motoak, bizikletak…) eta ibil-
gailu horiek dituzten birkarga sistemetan 
egindako inbertsioengatik ere, desgrabazio 
garrantzitsuak aplikatzen dituzte errenta-
ren aitorpenean.

Abeltzaintzako ustiategiendako 
laguntzak 

Laguntzen helburua da ustiategietan ener-
gia kontsumoa arrazionalizatzeko eta ener-
gia berriztagarrien bidez energia gehiago 
sortzeko jarduerak sustatzea.

Energia berriztagarri termikoen 
instalazioak ezartzeko laguntzak 

Laguntzen helburua da energia berriztaga-
rri termikoak ezartzea ekonomia jarduera 
duten eta ez duten ekonomia sektore des-
berdinetan. Aerotermia, geotermia, hidroter-
mia, eguzki-energia termikoa, errekuntza 
ganberaren biomasa eta biomasa-galdarak 
eta tokiko berokuntza aparatuak.

Energia berriztagarriak:
Nafarroako Gobernuaren dirulaguntzak

NAFARROAKO AUTOKONTSUMO INSTALAZIOEN ERREGISTROA  |  2023
Datuen azkeneko eguneraketa 2023/09/14

Herria Instalatutako potentzia Instalazio kopurua
Amaiur 6,72 kW 1
Arantza 70,00 kW 4
Areso 4,00 kW 1
Arizkun 36,00 kW 4
Arraioz 15,00 kW 2
Azpilkueta 15,00 kW 3
Bera 337,70 kW 18
Berroeta 10,00 kW 1
Donamaria 26,20 kW 5
Doneztebe 38,00 kW 4
Elbete 2,00 kW 1
Elizondo 55,88 kW 13
Erratzu 10,00 kW 3
Etxalar 57,43 kW 7
Gaztelu 4,00 kW 1
Goizueta 40,00 kW 1
Igantzi 103,00 kW 2
Irurita 3,00 kW 1
Ituren 5,00 kW 1
Legasa 100,00 kW 1
Lekaroz 8,00 kW 2
Leitza 15,00 kW 3
Lesaka 106,00 kW 10
Narbarte 9,00 kW 2
Sunbilla 15,00 kW 3
Oiz 5,00 kW 1
Oronoz-Mugairi 25,00 kW 2
Urroz 6,00 kW 2
Ziga 9,00 kW 2
Zugarramurdi 14,00 kW 2
       Denera 1.152,53 kW 103

Taula honetan ageri dira herri bakoitzari dagokionez zenbat autokontsumo instalazio 
tramitatu diren Nafarroako Gobernuaren erregistroan. Instalazio horiek Pertsona 
Fisikoek egin baldin badituzte, Nafarroako Ogasunaren aldetik % 30eko kenkaria 
hartuko dute datorren urteko Errentaren Aitorpenean (PFGZ) eta sozietate edo enpresen 
kasuan, aldiz, kenkaria Sozietateen gaineko Zergan aplikatuko zaie.

Autokontsumoa eta energia berriztagarriei dagokionezm Nafarroako Gobernuak diruz 
laguntzen ditu hainbat jarduera. Hauek dira nagusienak:

• Autokontsumoa eta energia biltegiratzea: 
 etxe partikularretan eta hirugarren sektorean.
• Energia biltegiratzeko instalazioak:
 etxe partikularretan eta zerbitzu eta produkzio sektoreetan.
• Energia berriztagarri termikoen instalazioa etxebizitzen 
   sektorean

Energia eraginkortasun handiko etxeak 
dirua aurreztu eta hobeki bizitzeko

Zer dira etxe jasangarriak?

Etxe jasangarriak energia eraginkortasu-
naren eta aztarna ekologikoaren murrizke-
taren ikuspegitik diseinatu eta eraikitako 
etxeak dira. Teknologia eta material aurre-
ratuak erabiltzen dituzte energia kontsu-
moa murrizteko eta baliabide naturalen 
kontserbazioa maximizatzeko. Eguzki 
energiako sistemak, kalitate handiko iso-
lamendu termikoa, etxea berotzeko eta 
hozteko sistema eraginkorrak, aireztapen 
kontrolatua eta antzeko ezaugarri berritzai-
leak dituzten sistemen bidez lortzen da hori. 

Energiaren kontsumoa kontuan 
hartuta, eraginkorra den etxe ba-
ten ezaugarriak

Isolamendu termiko aurreratua: Etxea-
ren kanpoko paretak, sabaiak eta leihoak 
isolamendurako gaitasun handikoak izan 
beharko lukete, eta hartara, urte osoan 
tenperatura erosoa mantentzeko gaitasuna 
bermatu, berokuntza edo hozte sistemak 
gehiegi erabili beharrik ez izateko.

Eguzki panelak eta energia berriztaga-
rriko sistemak: Etxe jasangarri gehienek 
eguzki panelak dituzte, eta horrek aukera 
ematen die beren elektrizitatea sortzeko 
eta, kasu batzuetan, baita gehiegizko 
energia sare elektrikoari saltzeko ere.

Energiaren kudeaketa adimenduneko 
sistemak: Energiaren erabilera optimi-
zatzen duten automatizazio eta kontrol 
sistemak izan ohi dituzte. Horrek barnean 
hartzen ditu argi-sentsoreak, termostato 
adimendunak eta argiztapen eraginkorre-
rako sistemak.

Material ekologikoak eta eraikuntza ja-
sangarrikoak: Eraikuntza material ekolo-
giko eta jasangarrien erabileran oinarritzen 
da; ziurtagiri ekologikoa duten zurak, CO2 
emisio ttikiko pinturak, ura alferrik galtzea 
murrizten duten iturgintza sistemak…

Zenbat aurreztu dezakegu?

Energia kostu ttikiagoak: Energia Dibertsi-
fikatzeko eta Aurrezteko Institutuak (IDAE) 
bildutako datuen arabera, etxebizitza jasan-
garriek energia kostuak murriztu ditzake-
te, batez beste, % 20tik % 30era, gure 
lurraldeko ohiko etxebizitzekin konparatuz 
gero. Horrek erran nahi du hilabetean 100 
euroko energia faktura izanda, 20 eta 30 
euro artean aurreztu zenezakeela hilabete-
ro. Urtebetean, 240 eta 360 euro artean.

Pizgarri fiskalak eta dirulaguntzak: 
Administrazio publikoen aldetik, energia 
efizientzia eta etxebizitza jasangarriak sus-
tatzeko hainbat dirulaguntza eta programa 
daude. Nafarroan, konparaziora, eraikinen 
birgaitze energetikorako laguntza progra-
mak daude, eta horrek aurrezpen nabar-
menak ekar litzake zergetan eta hasierako 
kostuetan jabeentzat.

Jabetzaren balioa handitzea: Etxebizitza 
jasangarriak aisa gehiago baloratzen dira, 
jasangarritasunarekin eta energia eragin-
kortasunarekin duten konpromisoagatik. 
Horrek jabetzaren balioa handitzea ekar 
dezake, eta ikerketa batzuen arabera, ohi-
ko etxebizitzekin alderatuta, % 9 ingurukoa 
izan daiteke. Adibidez, etxe eraginkor bat 
200.000 euroren truke erosten baduzu, 
haren balioa 18.000 euro handitu daiteke 
denboraren joanean.

Zer da aerotermia?

Aerotermia aireko tenperaturatik zuzenean 
energia lortzen duen teknologia garbia da. 
Energia hori barneko gelara edo ur korron-
tera eramaten du zoru erradiatzaile edo fan 
coil edo haize beroaren bitartez. 

Baina, nola funtzionatzen du? Tenperatura 
arras baxuetan konprimatutako gas hozga-
rri baten ziklo termodinamikoari esker, 
beroa lortzen du kanpoko airetik.

Instalazioaren kalitatearen arabera, lortzen 
duen energiaren % 78raino har dezake ai-
retik, eta guztiz doan da. Beraz, kontsu-
mo elektrikoa % 30 baino ttikiagoa da, 
eta errendimendu oneko tresneriarekin  
% 22raino murriztu daiteke gastua. Kon-
tsumo elektriko hau tresnaren konpresorea 
martxan paratzeko erabiltzen da.

Energia garbia eta jasangarria

Gainerako berogailu sistemekin konparatu-
ta, aerotermiak ez du ezer erretzen, beraz, 
ez du kerik ezta hondakinik sortzen eta ez 

da kutsakorra. Gizartearen deskarbonizazio 
prozesuan, CO2 gasen emisioa murriztea 
ezinbertzekoa da.

Gas, gasolio, propano eta bertze hainbat 
energia iturrirekin alderatuta duen kontsu-
mo baxuari esker, aerotermia sistema era-
bilienetako bat da gaur egun bulegoetan, 
aireportuetan, zinema aretoetan, ospitale-
tan… eta noski, etxebizitzak berotzeko 
eta hozteko sistema ezin hobea da.

Bero ponpa eta aerotermia

Bero ponpak eta aerotermia sistemak an-
tzekotasun aunitz dituzte, baina ez dira beti 
berdinak. Horregatik, geure etxeko bero-
gailu sistema aukeratzerakoan, inportantea 
da bakoitzaren ezaugarriak ezagutzea eta 
konparatzea, hobe egokitzen zaigun siste-
ma hautatu ahal izateko.

Bero ponpa, aerotermia bezala, termo-
dinamikan oinarritzen da; berotasuna 
ponpatzen du eta energia lekualdatzen du 
berotasun forman. Energia hori etxebizitza 
klimatizatzeko erabiltzen da. Teknologia-

Aerotermia, etxebizitza berotzeko 
alternatiba eraginkorra

ren funtzionamendua, oinarrian, berbera 
da; izan ere, aerotermia bero ponpa mota 
bat da, baina ez da bakarra. Hidrotermiak, 
adibidez, uretik hartzen du berotasuna, eta 
geotermiak lurretik.

Hala ere, energiaren kontsumoan alde 
haundia izan daiteke sistema batetik 
bertzera. Bero ponparen konpresoreak 
berotasuna transportatzeko erabiltzen du 
elektrizitatea, eta ez sortzeko. Aerotermiak 
ere elektrizitatea beharrezkoa du konpre-
sorearen funtzionamendurako, baina 3-4 
kW termiko ekartzen ditu kontsumitutako 
kW bakoitzeko. Beraz, gainerako berogailu 
elektrikoekin alderatuta energia kontsumoa 
3-4 aldiz ttikiagoa da. Gainera, aerotermia 
sistema batzuk eguzki panelekin osatu 
daitezke, kontsumoa ia-ia zerora murriztuz.

Instalazioa eta errentagarritasuna

Zeure etxebizitza eraiki edo zaharberritu 
nahi baduzu eta berogailu sistemarako 
aerotermian pentsatzen ari bazara, garran-
tzitsua da instalazioari buruz informatzea. 
Izan ere, ez da merkeena, eta prezioa al-
datu daiteke sistemaren arabera (zoru erra-
diatzailea erabiltzen den edo ez, adibidez). 
Gainera, kontuan hartu behar da zenbat eta 

instalazio haundiagoa, orduan eta merkea-
goa dela metro karratuko.

Dagoeneko gas edo gasolio galdarako ins-
talazioak dituzten eraikinetan ere paratu 
daiteke aerotermia sistema, galdara ordez-
katuta. Izan ere, erradiadoreen fabrikatzai-
leek 55 eta 60 gradu arteko ur tenperatura 
gomendatzen dute efizientzia ona lortzeko, 
eta aerotermiak tarte horretan edo tenpe-
ratura altuagoarekin (65 gradutaraino) 
egiten du lan. Beraz, instalazioak gehiegi 
aldatu gabe paratzen ahal dugu aerotermia 
geure etxebizitzan.

Instalazioaren gastuaren amortizazioa 
urte guttitan lor daiteke. Gas edo gasolio 
galdarako sistemekin alderatuta, etxebizi-
tza berrietan 4-6 urtetan amortizatuko da 
prezioaren desberdintasuna, eta galdara or-
dezkatzen duten kasuetan 8 urte inguruan. 
Hala ere, denbora tarte hau aldakorra izan 
daiteke etxe batetik bertzera.

Epe luzera, aerotermiak % 60eko aurrez-
pena ekar dezake etxeko berogailu eta 
hozte-sistemaren kostuan. Gainera, siste-
ma tradizionalak baino iraunkorragoa eta 
efizienteagoa da, eta ingurugiroa zaintzen 
laguntzen du.

Pelleta, erregai merkea, naturala eta 
jasangarria

Zer da pelleta?

Pelleta produktu naturala da, biomasa 
solidotzat hartua, zilindro ttikien itxura 
duena. Zerrauts natural idorrarekin sortzen 
da, presio altuan konprimatuta eta gehiga-
rri kimikorik erabili gabe, egurraren lignina 
erabiltzen baitu aglomeratzaile gisa. Honi 
esker, bero-ahalmen haundia dauka.

Berogailurako eta ur beroa lortzeko erabili 
ohi da, eta estufa edo galdara berezia behar 
da horretarako. Hauek erosoak eta erabil-
tzeko errazak dira, pelleta erregai likidoen 
gisara garraiatu daitezkeelako. Gainera, 
erregai likidoak ez bezala, %100 natura-
la da eta ez da toxikoa ezta arriskutsua. 
Beraz, lurrera erorita ere, aisa garbitzen da 
arazorik gabe.

Normalean, hiru modutan lor daiteke pe-
lleta: zaku ttikietan, zaku haundietan eta 
zisterna-kamioien bidez. 

Zaku ttikiak 15 kilokoak izan ohi dira, 
kontsumo ttikiko erabiltzaileentzako apro-
posak eta garraiatzeko erosoak.

Zaku haundietan 1.000 kilo inguru sartzen 
dira, eta zaku ttikiak baino ekonomikoa-
goak izan ohi dira. Kamioi bidezko horni-
dura posible ez den galdara haundietarako 
aproposak izaten dira. 

Kamioi-zisterna bidezko hornikuntza da 
erosoena eta merkeena galdara haun-
dientzako. Izan ere, kamioiaren tututik 
zuzenean betetzen dute depositua, pelleta 
eskuekin erabili gabe.

Pelletaren abantailak eta 
desabantailak

Berokuntza sistema guztiek bezala, pelle-
tak bere abantailak eta desabantailak ditu. 
Geure etxebizitzarako sistemarik apropo-
sena den erabakitzeko, gomendagarria da 
ezaugarri hauek ezagutzea:

Abantailak: Pelleta nahiko erregai merkea 
da; gasolioaren prezioaren erdia izan ohi 
du. Ez du baso-mozketarik sustatzen, ze-
rrategi eta zurgindegietako zerrauts honda-
kinekin sortzen baita, eta ez du kutsatzen, 
CO2 neutroko biomasa delako. Gainera, 
leku idorrean gordeta, pelleta ez da inoiz 
iraungitzen.

Honez gain, pellet estufa eta galdara 
gehienak guztiz automatizatuak izaten 
dira, bakarrik itzali eta pizten dira eta po-
tentzia erregulatzen dute. Gainera, energia 
berriztagarria izanik, dirulaguntzak ematen 
dituzte instalaziorako. Azkenik, ez du ia ke-
rik sortzen eta gas aterabide bakarra aski du 
funtzionatzeko, tximinia haundiren beharrik 
gabe.

Desabantailak: Pelleta egurra baino ga-
restiagoa da, kalitatezkoa izan behar du 
ongi funtzionatzeko, eta ongi gorde behar 
da leku idor batean. Gainera, estufa edo 
galdara bereziak behar izaten dira. 

Argi dago pelleta etxebizitza berotzeko 
alternatiba interesgarria dela, eta etxeko 
berogailua aldatzeko edo zaharberritzeko 
asmoa baduzu, kontuan hartzeko aukera 
ona da.

Etxea zaharberritzen hasten garenean, efi-
zientzia energetikoa kontuan hartu beharre-
ko afera izanen da, zalantzarik gabe. Azken 
finean, isolamendu termikoan eta energia 
berriztagarrietan  inbertitutako dirua ongi 
inbertitua egonen da eta, urteak pasatu 
ahala, energiaren kontsumoan aurreztuko 
dugunarekin laster amortizatuko dugu.

Etxe baten birgaitze energetikoa 
da urtez urte amortizatzen den 
bakarra, dituen laguntzez gain, 
kontsumitu gabeko energian 
aurreztuko dugunarekin laster 
berreskuratuko baitugu

Berogailua, gehien 
kontsumitzen duena
Etxebizitza batean kontsumitzen den ener-
gia gehiena berokuntzan joanen zaigu, etxe 
barnean tenperatura erosoa mantentzen. 
Hortaz, berebiziko garrantzia du kanpoko 
paretak, zolak eta sabaiak ongi isolatzeak, 
neguan hortik eskapatzen baita barneko 
beroa eta udan kanpoko beroa barnera 
sartzen.

Fatxada, leiho, teilatu eta zoruen 
isolamenduak hobetzea
Etxe bat zaharberritzen hasten garenean, 
badira aldatu ezin ditugun faktore batzuk, 
hala nola klima (kanpoko tenperatura) 
edo gure etxearen orientazioa. Hala ere, 
fatxada, leiho, teilatu eta zoruen isola-
mendua hobetuz gero, neguan gutiago 
kontsumituko dugu berokuntzan, eta udan 
etxeak freskoago mantenduko ditugu, eta 
ez zaigu beharrezkoa eginen klimatizazio 
sistemaren bat instalatzea.

Bizi-kalitatea hobetzea eta 
etxean gustura egotearen garrantzia

1. Berogailua eta aire egokitua modu ar-
duratsuan erabili: Etxeko sistemak modu 
eraginkorrean erabilita guttiago kontsumi-
tu eta dirua aurrezteko dugu. Horretarako, 
berogailua 20 gradutan jarri dezakegu, eta 
aire egokitua 26 gradutik gora ari duenean 
erabili. Ura, berriz, 35 gradutan egotea 
nahikoa da. Gradu bakoitzak bere eragina 
dauka ingurugiroan eta gure sakelean.

2. Baliabide naturalak probestu: Energia 
berriztagarriak gero eta eskuragarriagoak 
badira ere, denek ez dute posible etxean 
birgaitze energetiko garestirik egitea. Hala 
ere, baliabide naturalak erabiltzeko hainbat 
modu ditugu; egunez eguzkiaren argia ahal 
bezain bertze aprobetxatu, paretak kolore 
argiz margotu argitasuna lortzeko, aire 
korronte naturalak sortu leihoak irekiz… 
ohitura jasangarri eta osasuntsuak dira.

3. Oinarrizko aldaketak sukaldean: 
Eguneroko ekintza ttikiek eragin zuzena 
dute geure kontsumoan, eta sukaldean 
ere ohitura jasangarriagoak har ditzakegu. 
Adibidez, ahal dela presio-eltzea erabili, 
dirua, denbora eta energia aurrezteko. La-
bea erabiltzean, saiatu gehiegi ez irekitzen, 
irekitzen den aldiro tenperatura 20 gradu 

inguru jaisten baita. Janaria desizozteko,  
izozkailutik denborarekin atera eta bakarrik 
eginen da, ura edo mikruhin-labea erabili 
beharrean. Ontzi-garbigailua osorik kargatu 
martxan paratu aitzinetik…

4. Ez utzi aparatu elektronikorik standby 
moduan: Telebista, ordenagailua, bideojo-
koak… guztiz itzali beharrean standby 
moduan uzte ditugu aunitzetan, eta horrek 
energia kotsumoa haunditzen du. Mugiko-
rra gau osoan kargatzen uztean, edo etxetik 
kanpo gaudenen wi-fi routerra piztua uz-
tean ere alferrikako energia gastua egiten 
dugu.

5. Kontsumo baxuko bonbillak eta 
etxetresnak: LED bonbillak edo kontsumo 
baxukoak arruntak baino garestiagoak izan 
daitezke, baina zortzi aldiz gehiago irauten 
dute eta %80 guttiago kontsumitzen dute. 
Beraz, epe luzera diru eta energia aunitz 
aurreztuko dugu. Etxetresna elektrikoak 
ere gero eta efizienteagoak dira; A++ kla-
se energetikoa dutenak, adibidez,  % 70 
guttiago kontsumitu dezakete. Etxetresna 
zaharrak aldatu ahala kontsumo baxuko au-
kerak kontuan hartzen baditugu, planetak 
eta geure sakelak eskertuko digu.

Geure etxebizitza jasangarriagoa egiteko 
5 aholku

